Тарифтік сметалардың, инвестициялық бағдарламалардың орындалуы, реттеліп көрсетілетін қызметтердің сапасы мен сенімділігі көрсеткіштерінің сақталуы және тұтынушылар мен басқа да мүдделі тұлғалар алдында «KEGOC» АҚ қызметінің тиімділік көрсеткіштеріне қол жеткізу туралы 2023 жылдың 1 жартыжылдығының қорытындысы бойынша есепке ақпарат

1. Табиғи монополия субъектісі туралы жалпы ақпарат.
«KEGOC» АҚ, Қазақстан Республикасының Біртұтас энергетикалық жүйесінің Жүйелік операторы бола отырып:

- Ұлттық электр торабы арқылы электр энергиясын жеткізу бойынша;

- электр энергиясын желіге босатуды және тұтынуды техникалық диспетчерлендіру бойынша;

- электр энергиясын өндіру-тұтынуды теңгерімдеуді ұйымдастыру бойынша реттеліп көрсетілетін қызметтерді көрсетеді.

Қызметтің осы түрлері бойынша Компания Табиғи монополия субъектілерінің мемлекеттік тіркеліміне енгізілген.

Сонымен қатар, «Электр энергетикасы туралы» Заңменен Компанияға ТМД елдерінің энергия жүйелерімен қатарлас жұмысты ұйымдастыру, сонымен қатар мемлекетаралық ЭЖЖ арқылы электр энергиясының ағынының шамаларын шектес елдердің энергия жүйелерінің жүйелік операторларымен келісу жүктелген.

Компания қызметінің негізгі параметрлері.

2023 жылғы 30 маусымдағы жай-күй бойынша меншік капитал 660,721 млрд. теңгені құрады. Компанияның мүліктік кешеніне кернеуі 110-1150 кВ әуелік электр жеткізу желілері және ұлттық электр торабын құрайтын және мемлекетаралық ағындарды, жалпы пайдаланымдағы электр станцияларынан қуат беруді, таратушы электр желілік компаниялар (ТЭК) мен ірі тұтынушылар арасындағы байланысты қамтамасыз ететін тірек қосалқы станциялары кіреді.

Компанияның балансындағы электр жеткізу желілерінің жалпы ұзындығы 26 977 км құрайды, кернеуі 35-1150 кВ, белгіленген қуаты 39 056 МВА (мегавольт-ампер) трансформаторлары бар қосалқы станциялардың жалпы саны 82-ні құрайды. Сонымен қатар, баланста ғимараттар мен құрылыстар, арнайы техника және басқа да негізгі құралдар бар.

«KEGOC» АҚ-да 2023 жылдың 30 маусымында жұмыс істейтіндердің тізімдік саны 3 933 адамды құрады.

2023 жылдың 30 маусымында Компанияның өндірістік құрылымы келесідей болды: 9 ЖЭТ филиалы (жүйеаралық электр тораптары), ЖО ҰДО (Жүйелік оператордың Ұлттық диспетчерлік орталығы), Атқарушы дирекция, «Энергоинформ» АҚ еншілес ұйымы.
2. Табиғи монополиялар субъектілерінің қызметті жүзеге асыруы қағидаларының 5-қосымшасына сәйкес 1-нысан бойынша бекітілген инвестициялық бағдарламаны орындау туралы;

ҰЭТ жұмысының сенімділігін қамтамасыз ету, желілердің өткізу қабілетін ұлғайту және энергия тиімділігін арттыру мақсатында Компания негізгі қорларды қайта жаңартуға, техникалық қайта жарақтандыруға, сонымен қатар жаңа активтерді құруға бағытталған инвестициялар мен қаражатты қайтарудың инвестициялық бағдарламасын іске асыруды жоспарлы түрде жалғастыруда.

Операциялық шығындарды өтеуден басқа, қызмет көрсетуден түскен кірістер 2023 жылғы 1 жартыжылдығына арналған инвестициялық бағдарламаны іске асыруға бағытталды.

Қазақстан Республикасы Ұлттық экономика министрлігі Табиғи монополияларды реттеу комитеті мен Қазақстан Республикасы Энергетика министрлігінің бірлескен бұйрығымен бекітілген (анықтама үшін: ҚР ҰЭМ КРМ 2022 жылғы 26 қазандағы №179-ОД және ҚР ЭМ 2022 жылғы 27 желтоқсандағы №438 Бірлескен бұйрығымен бекітілген 2022 жылғы 11 мамырдағы №71-ОД және 2022 жылғы 1 тамыздағы №252 өзгерістер енгізілді) іске асырудың 2-ші жылына (01.10.2022-30.09.2023) Инвестициялар жоспары кезінде 2023 жылдың 1 жартыжылдығының қорытындысы бойынша нақты игеру 40 591 млн.теңгені құрады.
Толығырақ ақпарат 1-қосымшада берілген (табиғи монополиялар субъектілерінің қызметті жүзеге асыруы қағидаларының 5-қосымшасының 1-нысаны)

3. Осы Қағидалардың 5-қосымшасына сәйкес 2-нысан бойынша тарифтік сметаның баппен орындалуы туралы.
«KEGOC» АҚ-да «Табиғи монополиялар туралы» ҚР Заңы негізінде табиғи монополияларды реттеу агенттігімен келісілген әдістемеге сәйкес кірістердің, шығындардың және қолданысқа енгізілген активтердің бөлек есебі жүргізіледі. Бұл ретте қызмет түрлері бойынша шығындарды бөлу қызметтер арасында шығындар мен активтерді бөлу базасын қолдану нәтижесінде алынған бөлу коэффициенттерін ескере отырып, жалпы шығыстарды негізге ала отырып жүзеге асырылады. Осыған байланысты қызмет түрлері бойынша шығындар баптары бойынша ауытқулар негізінде бірдей.

2023 жылдың 1 жартыжылдығының қорытындысы бойынша «KEGOC» АҚ реттеліп көрсетілетін қызметтер шығындарының баптарын орындау:

-
электр энергиясын жеткізу бойынша 65%; 

-
электр энергиясын желіге босатуды және тұтынуды техникалық диспетчерлендіру бойынша 76%;

-
электр энергиясын өндіру-тұтынуды теңгерімдеуді ұйымдастыру бойынша 82%.

«KEGOC» АҚ жария компания болып табылады және оның қызметі туралы ақпарат «KEGOC» АҚ ресми сайтында, оның ішінде Қазақстан Республикасы заңнамасының талаптарына сәйкес тарифтік сметалардың және инвестициялық бағдарламаның орындалуы туралы ақпаратта орналастырылады.
4-5. Осы Қағидалардың 5-қосымшасына сәйкес 3-нысан бойынша реттеліп көрсетілетін қызметтердің сапасы мен сенімділігі көрсеткіштерінің сақталуы туралы және осы Қағидалардың 5-қосымшасына сәйкес 4-нысан бойынша табиғи монополия субъектісі қызметінің тиімділік көрсеткіштеріне қол жеткізу туралы;

Реттеліп көрсетілетін қызметтердің сапасы мен сенімділігінің және табиғи монополиялар субъектілері қызметінің тиімділігінің көрсеткіштерін бекіту тарифтік реттеудің ынталандырушы әдісін қолдана отырып, тарифтерді бекіту кезінде көзделеді. «KEGOC» АҚ «Табиғи монополиялар туралы» ҚР Заңына сәйкес шығынды әдісті қолданады.
Компания жасалған шарттар бойынша өзінің соңғы міндеттемелерін орындау бойынша тұтынушылармен тұрақты түрде жұмыс жүргізеді. 

Жүйелік оператор ретінде, «KEGOC» АҚ жұмыс сапасының негізгі көрсеткіші Қазақстанның БЭЖ-де жиілікті ұстап тұру табылады. Есептік жылы Қазақстан БЭЖ жиілігі 2022 жылғыдай нормативтік деңгейде тұрақты түрде сақталды 50 +/- 0,2 Гц (герц).
2023 жылғы 1 жартыжылдықта 20 технологиялық бұзушылық ескерілді (I дәрежелі 3 бас тарту және II дәрежелі 17 бас тарту).). 2022 жылдың 1 жартыжылдығында 21 технологиялық бұзушылық ескерілді (барлық II дәрежелі бас тартулар). 2022 жылғы 1 жартыжылдықпен салыстырғанда технологиялық бұзушылықтардың жалпы саны 5% - ға төмендеді.

2023 жылдың 1 жартыжылдығында электр энергиясының жалпы жеткіліксіз шығарылуы 434 мың кВт құрады.сағ, 2022 жылғы 1 жартыжылдықта - 130 мың кВт.сағ.
6. «KEGOC» АҚ қызметінің негізгі қаржылық-экономикалық көрсеткіштері.
2023 жылдың 1 жартыжылдығының қорытындысы бойынша таза табыс 23,7 млрд. теңгені құрады, бұл 2022 жылдың ұқсас кезеңімен салыстырғанда 10,3 млрд.теңгеге ұлғайды. 

2023 жылғы 30 маусымдағы жағдай бойынша күмәнді борыштар бойынша резервті ескере отырып, Сауда дебиторлық берешегі 23,5 млрд.теңге мөлшерінде қалыптасты және 2022 жылғы ұқсас кезеңмен салыстырғанда 5,2 млрд. теңгеге немесе 28,5% - ға ұлғайды.
7. Ұсынылған реттеліп көрсетілетін қызметтердің көлемі туралы.

2023 жылдың 1 жартыжылдығының қорытындысы бойынша ұлттық электр желісі бойынша электр энергиясын беру бойынша қызметтер көлемі – 31 240 млн.кВтсағ, оның ішінде электр энергиясын беру бойынша ақылы көлем 28 094 млн. кВтсағ (ЖЭК көлемінің есебінен ауытқу) құрады. 2022 жылдың ұқсас кезеңінің көрсеткіштерімен салыстырғанда 3 330 млн. кВтсағ немесе 11,9% өсім байқалады. 

Өсудің негізгі себептері 

- Қазақстан Республикасының көтерме сауда нарығының субъектілері үшін электр энергиясын беру көлемінің 2022 жылдың ұқсас кезеңімен салыстырғанда 2 903 млн. кВтсағ немесе 11,8% - ға өсуі (анықтама үшін: 2022 жылғы факт – 27 910 млрд. кВтсағ); 

- мемлекетаралық транзит көлемін 274 млн. кВтсағ немесе 9,7% - ға ұлғайту (анықтама үшін: 2022 жылғы факт – 2 827 млн.кВтсағ).

- электр энергиясы экспортының көлемін 154 млн. кВтсағ немесе 36,3% - ға ұлғайту (анықтама үшін: 2022 жылғы факт – 423 млн.кВтсағ). 

2023 жылдың 1 жартыжылдығында электр энергиясын желіге жіберуді және тұтынуды техникалық диспетчерлеу бойынша көрсетілген қызметтердің нақты көлемі 53 512 млн. кВтсағ құрады. 2022 жылғы көрсеткіштермен салыстырғанда 1 876 млн. кВтсағ немесе 3,6% - ға өсім байқалады. 

Электр энергиясын өндіру-тұтынуды теңгерімдеуді ұйымдастыру жөніндегі қызметтердің нақты көлемі 2023 жылдың 1 жартыжылдығында 104 101 млн. кВтсағ құрады. 2022 жылғы көрсеткіштермен салыстырғанда 3 043 млн. кВтсағ немесе 3,0% - ға төмендеу байқалады.
8. Реттеліп көрсетілетін қызметтерді тұтынушылармен жүргізілетін жұмыс туралы.

2023 жылдың 1 жартыжылдығы көтерме нарық субъектілеріне жүйелік қызметтер қызметтерді көрсетуге жасалған шарттарға сәйкес толық көлемде көрсетілді. 2022 жылдан ауысқан және 2023 жылы жүйелік қызметтер көрсетуге жасалған шарттардың (орталықтандырылған, орталықтандырылмаған) жалпы саны – 1065 дананы құрады.
Қызмет көрсетуден бас тарту мәселелері бойынша тұтынушылар тарапынан ресми шағымдар, есептік кезеңде негізделмеген шектеулер болған жоқ.

9. Қызмет перспективалары (даму жоспарлары), оның ішінде тарифтердің ықтимал өзгерістері туралы.

«Электр энергиясын бірыңғай сатып алушы» механизмін және электр энергиясының теңгерімдеуші нарығын енгізуге байланысты «Электр энергетикасы туралы» Қазақстан Республикасының Заңына енгізілген өзгерістерге сәйкес, Компания ағымдағы жылдың 1 шілдесінен бастап жеткізу саласында: ұлттық электр торабы арқылы электр энергиясын жеткізу және ұлттық электр торабын пайдалану бойынша екі қызметті жүзеге асыратын болады.
Осы өзгерістерді жаңарту мақсатында, сонымен қатар электр энергиясының технологиялық шығынын (ысырабын) өтеуге және персоналға еңбекақы төлеуге жұмсалатын шығындардың өсуін ескере отырып, «KEGOC» АҚ 16.06.2023 ж. ҚР ҰЭМ Табиғи монополияларды реттеу комитетіне (бұдан әрі – ТМРК) Компанияның 2022– 2026 жылдарға арналған реттеліп көрсетілетін қызметтеріне бекітілген тарифтер мен тарифтік сметаларды өзгертуге өтінім жіберген болатын. 
2023 жылғы 3 шілдедегі №92-ОД ТМРК бұйрығымен «KEGOC» АҚ ұлттық электр торабы арқылы электр энергиясын жеткізу бойынша, ұлттық электр торабын пайдалану бойынша, электр энергиясын желіге босатуды және тұтынуды техникалық диспетчерлендіру бойынша, электр энергиясын өндірутұтынуды ұйымдастыру бойынша реттеліп көрсетілетін қызметтерге 2023 жылғы 1 шілдеден бастап қолданысқа енгізе отырып, тарифтер мен тарифтік сметалардың өзгерістерін бекітті. 
Инвестициялық бағдарламаны іске асыру шеңберінде 2021-2026 жылдары Компания «ЖЭТ филиалдарында 220-500 кВ ӘЖ реконструкциялау» (ҰЭТ-ты қалпына келтіру)», «Қазақстан БЭЖ Батыс аймағының электр желісін күшейту» жобаларын іске асыруды жоспарлап отыр

